
Gopichandana Upanishad

கோ³பீசந்த³நோபநிஷத்

கோ³பிகாஸ்வாந்தஸம்லீநம் ஶ்ரீக்ரு’ஷ்ணாக்²யம் பரம் மஹ: ।
ப்³ரஹ்மாநந்த³ஸ்வரூபம் தத்ஸ்வமாத்ரமிதி சிந்தயே ॥ 1॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: ।
ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: ।ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
ஹரி: ௐ ॥ கோ³பீ கா நாம ।ஸம்ரக்ஷணீ ।
குத:ஸம்ரக்ஷணீ । லோகஸ்ய நரகாந்ம்ரு’த்யோர்ப⁴யாச்ச
ஸம்ரக்ஷணீ । சந்த³நம் துஷ்டிகாரணம் ச । கிம் துஷ்டிகாரணம் ।
ப்³ரஹ்மாநந்த³காரணம் । ய ஏவம்வித்³வாநேததா³க்²யாபயேத்³ய ஏதச்ச
தா⁴ரயேத்³கோ³பீசந்த³நம்ரு’த்திகாயா நிருக்த்யா தா⁴ரணமாத்ரேண ச
ப்³ரஹ்மலோகே மஹீயதே ப்³ரஹ்மலோகே மஹீயத இதி ॥ 1॥
கோ³ப்யோ நாம விஷ்ணுபத்ந்ய:ஸ்யுஸ்தாஸாம் சந்த³நமாஹ்லாத³நம் ।
கஶ்சாஹ்லாத:³ । ஏஷ ப்³ரஹ்மாநந்த³ரூப: । காஶ்ச விஷ்ணுபத்ந்யோ
கோ³ப்யோ நாம । யா ஆத்மநா ப்³ரஹ்மாநந்தை³கரூபம் க்ரு’ஷ்ணாக்²யம்
பரம் தா⁴மாஜயம்ஸ்தா ஜக³த்ஸ்ரு’ஷ்டிஸ்தி²த்யந்தகாரிண்ய:
ப்ரக்ரு’திமஹத³ஹமாத்³யா மஹாமாயா: । கஶ்ச விஷ்ணு: ।
பரம் ப்³ரஹ்மைவ விஷ்ணு: । கஶ்சாஹ்லாத:³ । கோ³பீசந்த³நஸம்ஸக்த-
மாநுஷாணாம் பாபஸம்ஹரணாச்சு²த்³தா⁴ந்தகரணாநாம்
ப்³ரஹ்மஜ்ஞாநப்ராப்திஶ்ச । ய ஏவம் வேதே³த்யுபநிஷத் ॥ 2॥
கோ³பீத்யக்³ர உச்யதாம் சந்த³நம் து தத: பஶ்சாத் । கோ³பீத்யக்ஷரத்³வயம்
சந்த³நம் து த்ரியக்ஷரம் தஸ்மாத³க்ஷரபஞ்சகம் । ய ஏவம்வித்³வாந்
கோ³பீசந்த³நம் தா⁴ரயேத³க்ஷயம் பத³மாப்நோதி பஞ்சத்வம் ந ஸ பஶ்யதி

ததோऽம்ரு’தத்வமஶ்நுதே ததோऽம்ரு’தமஶ்நுத இதி ॥ 3॥
அத² மாயாஶப³லிதம் ப்³ரஹ்மாஸீத்ததஶ்ச மஹதா³த்³யா ப்³ரஹ்மணோ
மஹாமாயாஸம்மிலிதாத் । பஞ்சபூ⁴தேஷு க³ந்த⁴வதீயம் ப்ரு’தி²வ்யாஸீத் ।
ப்ரு’தி²வ்யாஶ்ச வைப⁴வாத்³வர்ணபே⁴தா:³ । பீதவர்ணா ம்ரு’தோ³ ஜாயந்தே
லோகாநுக்³ரஹார்த²ம் । மாயாஸஹிதப்³ரஹ்மஸம்போ⁴க³வஶாத³ஸ்ய சந்த³நஸ்ய
வைப⁴வம் । ய ஏவம்வித்³வாந்யதிஹஸ்தே த³த்³யாத³நுபப்லவ:ஸர்வமாயுரேதி ।
தத: ப்ராஜாபத்யம் ராயஸ்போஷம் கௌ³ஷ்பத்யம் ச । ய ஏதத்³ரஹஸ்யம்
ஸாயம் ப்ராதர்த்⁴யாயேத³ஹோராத்ரக்ரு’தம் பாபம் நாஶயதி ம்ரு’தோ
மோக்ஷமஶ்நுத இதி ॥ 4॥
கோ³பீசந்த³நபங்கேந லலாடம் யஸ்து லேபயேத் ।
ஏகத³ண்டீ³ த்ரித³ண்டீ³ வா ஸ வை மோக்ஷம் ஸமஶ்நுதே ॥ 1॥
கோ³பீசந்த³நலிப்தாங்கோ³ யம் யம் பஶ்யதி சக்ஷுஷா ।
தம் தம் பூதம் விஜாநீயாத்³ராஜபி: ⁴ ஸத்க்ரு’தோ ப⁴வேத் ॥ 2॥
ப்³ரஹ்மஹந்தா க்ரு’தக்⁴நஶ்ச கோ³க்⁴நஶ்ச கு³ரு தல்பக:³ ।
தேஷாம் பாபாநி நஶ்யந்தி கோ³பீசந்த³நதா⁴ரணாத் ॥ 3॥
கோ³பீசந்த³நலிப்தாங்கோ³ ம்ரியதே யத்ர குத்ரசித் ।
அபி⁴வ்யாப்யாயதோ பூ⁴த்வா தே³வேந்த்³ரபத³மஶ்நுதே ॥ 4॥
கோ³பீசந்த³நலிப்தாங்க³ம் புருஷம் ய உபாஸதே ।
ஏவம் ப்³ரஹ்மாத³யோ தே³வாஸ்தந்முகா²ஸ்தாநுபாஸதே ॥ 5॥
கோ³பீசந்த³நலிப்தாங்க:³ புருஷோ யேந பூஜ்யதே ।
விஷ்ணுபூஜிதபூ⁴தித்வாத்³விஷ்ணுலோகே மஹீயதே ॥ 6॥
ஸதா³சார: ஶுபா⁴கல்போ மிதாஹாரோ ஜிதேந்த்³ரிய: ।
கோ³பீசந்த³நலிப்தாங்க:³ஸாக்ஷாத்³விஷ்ணுமயோ ப⁴வேத் ॥ 7॥
கோ³பீசந்த³நலிப்தாங்கோ³ வ்ரதம் யஸ்து ஸமாசரேத் ।
தத: கோடிகு³ணம் புண்யமித்யேவம் முநிரப்³ரவீத் ॥ 8॥
கோ³பீசந்த³நலிப்தாங்கை³ர்ஜபதா³நாதி³ யத்க்ரு’தம் ।
ந்யூநம் ஸம்பூர்ணதாம் யாதி விதா⁴நேந விஶேஷத:॥ 9॥
கோ³பீசந்த³நமாயுஷ்யம் ப³லாரோக்³யவிவர்த⁴நம் ।

காமத³ம் மோக்ஷத³ம் சைவ இத்யேவம் முநயோऽப்³ருவந் ॥ 10॥
அக்³நிஷ்டோமஸஹஸ்ராணி வாஜபேய ஶதாநி ச ।
தேஷாம் புண்யமவாப்நோதி கோ³பீசந்த³நதா⁴ரணாத் ॥ 11॥
கோ³பீசந்த³நதா³நஸ்ய நாஶ்வமேத⁴க்ரு’த: ப²லம் ।
ந க³ங்க³யா ஸமம் தீர்த²ம் ந ஶுத்³தி⁴ர்கோ³பிசந்த³நாத் ॥ 12॥
ப³ஹுமாऽத்ர கிமுக்தேந கோ³பீசந்த³நமண்ட³நம் ।
ந தத்துல்யம் ப⁴வேல்லோகே நாத்ர கார்யா விசாரணா ॥ 13॥
சந்த³நம் சாபி கோ³பீநாம் கேலிகுங்குமஸம்ப⁴வம் ।
மண்ட³நாத்பாவநம் ந்ரூ’ணாம் பு⁴க்திமுக்திப²லப்ரத³ம் ॥ 14॥
க்ரு’ஷ்ணகோ³பீரதோத்³பூ⁴தம் பாபக்⁴நம் கோ³பிசநத³நம் ।
தத்ப்ரஸாதா³த்ஸர்வதை³வ சதுர்வர்க³ப²லப்ரத³ம் ।
திலமாத்ரப்ரதா³நேந காஞ்சநாத்³ரிஸமம் ப²லம் ॥ 15॥
குங்குமம் க்ரு’ஷ்ணகோ³பீநாம் ஜலக்ரீடா³ஸு ஸம்ப்⁴ரு’தம் ।
கோ³பீசந்த³நமித்யுக்தம் த்³வாரவத்யாம் ஸுரேஶ்வரை:॥ 16॥
க்ரு’ஷ்ணகோ³பீஜலக்ரீடா³குங்குமம் சந்த³நைர்யுதம் ।
திலமாத்ரம் ப்ரதா³யேத³ம் புநாத்யா த³ஶமம் குலம் ॥ 17॥
கோ³பீசந்த³நக²ண்ட³ம் து சக்ராகாரம் ஸுலக்ஷணம் ।
விஷ்ணுரூபமித³ம் புண்யம் பாவநம் பாதவர்ணக:॥ 18॥
ஆபோ வா அக்³ர ஆஸந் । தத்ர ப்ரஜாபதிர்வாயுர்பூ⁴த்வாऽஶ்ராம்யதேத³ம்
ஸ்ரு’ஜேயமிதி ।
ஸ தபோऽதப்யத । தத ஓங்காரமபஶ்யத் । ததோ வ்யாஹ்ரு’தீஸ்ததோ கா³யத்ரீம் ।
கா³யத்ர்யா வேதா³ஸ்தைரித³மஸ்ரு’ஜத ।தூ⁴மமார்க³விஸ்த்ரு’தம் ஹி
வேதா³ர்த²மபி⁴ஸந்தா⁴ய சதுர்த³ஶ லோகாநஸ்ரு’ஜத । தத உபநிஷத:³
ஶ்ருதய ஆவிர்ப³பூ⁴வு: । அர்சிமார்க³விஸ்த்ரு’தம் வேதா³ர்த²மபி⁴ஸந்தா⁴ய
ஸர்வாந்வேதா³ஸரஹஸ்யோபநிஷத³ங்கா³ந்ப்³ரஹ்மலோகே ஸ்தா²பயாமாஸ ।
தாஶ்சோபாதி³ஶத்³வைவஸ்வதேऽந்தரே ஸகு³ணம் ப்³ரஹ்ம சித்³க⁴நாநந்தை³கரூபம்
புருஷோத்தமரூபேண மது²ராயாம் வஸுதே³வஸத்³மந்யாவிர்ப⁴விஷ்யதி ।
தத்ர ப⁴வத்ய:ஸர்வலோகோத்க்ரு’ஷ்டஸௌந்த³ர்யக்ரீடா³போ⁴கா³ கோ³பிகாஸ்வரூபை:
பரப்³ரஹ்மாநந்தை³கரூபம் க்ரு’ஷ்ணம் ப⁴ஜிஷ்யத² ।

தத்ர ஶ்லோகா: —இதி ப்³ரஹ்மவரம் லப்³த்⁴வா ஶ்ருதயோ ப்³ரஹ்மஶ்லோககா:³ ।
க்ரு’ஷ்ணமாராத⁴யாமாஸுர்கோ³குலே த⁴ர்மஸங்குலே ॥ 19॥
ஶ்ரீக்ரு’ஷ்ணாக்²யம் பரம் ப்³ரஹ்ம கோ³பிகா: ஶ்ருதயோऽப⁴வந் ।
ஏதத்ஸம்போ⁴க³ஸம்பூ⁴தம் சந்த³நம் கோ³பீசந்த³நம் சந்த³நம் கோ³பீசந்த³நமித்யுபநிஷத்
॥ 20॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: ।
ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: ।ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
இத்யாத²ர்வணீயா கோ³பீசந்த³நோபநிஷத்ஸமாப்தா ॥

